
marengay 1 imulri na vavayan: “inta na Pinuyumayan ta uwa’umayan

kana dawa mu, mau tu kiyakarunan kana vavayan a aziyu ziya.” kema. ini

na dawa i zekalr

kana ami’ami ziya mau nu kalratuzan za dawa mu, na vavayan ziya mu,

murairaip Ira kantu uwa’umayan, mau na kemazu kana misa’ur, mukasakasa

na kiyakarunan kana dawa mu, salaw kapalapalak zi maulep ta milran palru zi murukes tu piniangeran, puludus Ira kantu Iralratuzan .

kana piya ta mare’ani peniya.

piya ta Ira mare’ani i 'uma kema ta mu, mavangavang ta ziya kana
pakakadawan, ’azi ta maziyazzi veneliyas pakadaw zi temarena’u ta ziya
kana wari. nu ma’udalr mu, mapetr ta ziya pusavak kana patratrapayan, 1
likuzan Ira ta puwayanay Ira kana suru. nu kapalisiyan Ira mu, treminaan
ziya za daderuwan. semeneng, kemay kana semasalem ta Ira kana lumay
mu, marekaiyaniyan Ira na mi’uma kana dawa kema i imulri.

ku vavalrayay tu vinavati ni imulri na vavayan, kana kemirakaz
kikarun za uwa’umayan kana dawa. kemay meravi ziya zi temuhus,
melratuz, palru kana mare’ani mu, mau tu kiyakarunan za vavayan peniya
kema. na ma’inayan mu, mitrepa za ’ema’iyar i zekalr zi pa’alrup paludu
zatu paekan za niruma’enan.

ini na uwa’umayan kana dawa mu, mau na Pinuyumayan ziya,

mikakuwayanan kanini na salaw vulay na marepuwalraalrangan.

semeneng na dawa kema mu, mau nanta kaaekanan zi mau nanta
puwakezang zata zazek. na kakuwayanan Ira, na palalisiyan Ira, na kairayan
Ira, na kapalisilisi Ira, iniyan na *azi muravak kana dawa.

ini na dawa tu uwa’umayan zi tu takakesiyan mu, amelri nu
paziyaziyan panadam pulrepus. kema ku meranganger mu! ’inava Ira harem
I zekalr, ulra tu niraviyan kana zinekalranan a zuwaya travakan.
kinadamanan ziya mu, kurelrang ku mukuwa temuhusa za dawa zi duli ziya.

“adalrep ta Ira melratuz kananta dawa ” kema na ayawan, zi marengay
ziya “mukasaya ta mapiya, na ma’inayan Ira na vavayan lra, maruwa ta Ira

mu’uma kana dawa harem.” kema.

